									Tratamendu psikologikoa
5. KAPITULUA: EREDU SISTEMIKO- ERLAZIONALA 

1. SARRERA: 

Terapia sistematikoaren oinarriak: 
· Sistemen teoria 
· Komunikazioaren teoria 
· Ikerketa klinikoen emaitzak 

Eredu honetan lanean hasi ziren lehenengo terapeutak → haurren psikiatra dinamikoak 

· Familia giroaren eraginak gaixotasun edo nahasmenduan eta honen bilakaeran zuen garrantziaz ohartzen hasi ziren. 
· Pazientearen arazoa familia-sistema disfuntzionalaren ondorio bezala ulertzen hasi. 
· Konturatu ziren, familiar-sistemaren baitako harreman eta komunikazio moduak aldatzen diren heinean, pazienteak hobera egiten zutela. 

Terapia sistemikoaren garapena:  eskola ezberdinak barneratu
1. Belaunaldiarteko eskola 
2. Eskola estrategikoa 
3. Milaneko eskola 
4. Eredu estrukturala 
5. Familia terapia laburra 

*Terapia sistemikoaren historia familia-terapiaren historiarekin lotura zuzena (bata bestearen ondorioz bezala ezagutzen dugu hau da, terapia sistemikoa familia-terapiaren ondorio). 


2. TERAPIA SISTEMIKOAREN DINAMIKA ETA ERRONKAK 

Paradigma sistematikoaren oinarriak: 
· Oinarriak eta aldagai nagusiak →Sistemen teoria, Zibernetika, Jokoen teoria, Giza komunikazioaren teoria 
· Natura continum bat da, hierarkikoki antolatua.
· Paradigma sistematikoak giza sistemak hartzen ditu ikerketa objektutzat, eta gizabanakoak bere sistemaren partaide diren aldetik aztertu behar dira, indibidualtasuna ukatu gabe.  “Sistema bat, beraz, osotasun (emaitza) gisa hartuta, bere elementuen (osagaien) batuketa baino gehiago da”.
· Sistemen Teoria Orokorraren arabera , sistema  guztiek honako ezaugarriak komunak sistema biologikoarekin: 
· Homostasia → oreka 
· Berrelikatze zirkuitua
· Osagarritasuna eta ekifinalitatea (helburu bat era ezberdinetan lortu).
· Giza komunikazioaren teoria: argitasun handiak ematen ditu pertsonen arteko komunikazio zirkuituen ahaltasunak, mugak eta disfuntzioak. Sistemaren baitan suertatzen diren komunikazioak eta elkarrekintzak aztertzen dira, baita sistemok vese susteekin dituztenak ere. 
· Lehenengo zibernetika garaia,  kaxa beltza, komunikazio dinamikak dituzten efektuak, komunikazio-elementuak diren aldetik eta komunikazio-elkarrekintzetan ageriko eraginak dituzten heinean. Bigarren zibernetika garaia, intrapsikikoaren garrantzia berrskuratu da, baino familiaren baitako dinamika erlazionalaren ondorio nagusitzat hartuta. 
· Terapia sistemikoak bi orientabide nagusi sortuko ditu. 
1)  Komunikazioaren Teoria Orokorraren → komunikazioaren dinamika disfuntzionala xehetasunez aztertu; 
2) Familia-sistema egitura poliedriko eraginkor bezala ulertuta, azpisistemak, osagaiak eta transakzioak arreta handiz aztertu. 

2.1. KOMUNIKAZIOA ZER DEN: DEFINIZIOA, EZAUGARRIAK ETA PRINTZIPIO PRAGMATIKOAK

1) Komunikaziaren definizioa: 

Gizakiaren ezaugarria, errealitatea ezagutu, ulertu eta interpretatu eta etengabe hura baliatzeko eta eraldatzeko joera, sinbolikoki eta semantikoki ez ezik, psikologikoki eta fisiologikoki. Medikuntzan, psikiatrian eta psikoterapian konturatu ziren honetaz. 

Zein da gizakiaren sena (giza instintua)? 

Hizkuntza  (mintzaira eta hizkuntza natural zentzu bikoitzean ulertuta). Izan ere, hizkuntzaren presentzia eta potentziarik gabe ezinezkoa izango litzatekeelako gizakiak  sormen eta lanaren bitartez sortutako eta garatutako tresneria, produktu edo edozer gauza azaltzea. Gizarte fenomeno bati dagokio, bakarkakoa eta taldekoa nornahi, noiznahi, nonahi eta nolanahi egiazta dezakeena. 
· Norbanakoa bezain gizakide egiten gaitu, hau da, izaki sozialak garenez, gizarte bilakatzea eragiten du hizkuntzak. 
	
Guztiaren gainetik, gizakiak gara. Ezinezkoa da gizakian pentsatzea gizarterik ez badago eta hau garatzeko  mintzamena ezinbestekoa da.  Mintzamenak eta arrazoimenak gizartekoitasuna dute oinarri eta ahal izateko baldintza, egitura bioneurologiko eta fono-anatomikoa da eta gizakia izateko baldintza gizartea izango litzateke. 

Gizartearen esanahi antropologikoa “Bizileku komun bat partekatzen duten eta bere biziraupenerako eta ongizaterako elkarren beharrean dauden pertsona multzoa” (Martin Harris). 

· Gizakiak gizartetik eskuratzen duena gizarteak gizakitik ere eskuratzen du. 
· Gizartea elkarte bat da, funtzio eta egitura jakin batekin. 
· Elkarrekintza eta elkarreragin ugariz osaturiko sistema, komunikazio eta jarduera elkartea. 
· Komunikazioa eta praxia gizartearen ezaugarri funtsezkoak 

Mintzamena dugun izakiak gara, horretarako beste animalietatik bereizten gaituen adimen maila dugu. Mintzairaren produktu den hizkuntzak, identitate pertsonal eta soziala ahalbideratzen eta moldekatzen du. 

Identitate pertsonala harremanen oztopo izan daiteke, baino hizkuntzak harremanak izateko aukera paregabea ematen digu, maitasuna, dolua, material afektiboa eta abar partekatzea ahalbideratzen diguna. 

Koldo Mitxelenak zion “Hizkuntza, ezer izatekotan, komunikazio tresna da”.

Hizkuntza mintzakideen arteko jarduera da, desirak, beharrak, mitoak, premiak, zalantzak, galdera-erantzunak, gogoetak eta abar elkarri adierazteko eta elkarrekin partekatzeko. 

Komunikazioa honela defini dezakegu: “norbaitekin haremanetan jarri, zerbaiten berri emanez edo galdetuz, edota zerbait adieraziz hitz, hots, keinu, imintzio (gesto), sinbolo edo/eta isilune jakin batzuk erabiliz, elkarrizketarako bide emanez horrenbestez”.

*Gormutuen zeinu hizkuntza ere lengoaia da. 

Komunikazioaren helburua, pertsonen eta taldeen arteko harremana da. Etengabe berrelikatzen dagoen prozesu sistemiko bat da giza komuniazioaren dinamika, joan-etorriko espiral irekia bezala funtzionatzen duena. 

Komunikazio, koherente, zehatz, ulergarri eta eraginkorra lortu nahi bada, pertsonartean, familian eta taldeetan baldintza batzuk bete behar dira. Beharrezkoa da komunikazioaren prozesu zehatzak ulertzea eta horretarako giza hizkuntzaren ezaugarriak azertu behar dira. 

2) Hizkuntzaren egitura, esanahia eta ezaugarriak 

Errealitatearen bost ezaugarriak: 
· Energia:  hizkuntza adierazpen guztiek dute  (ahozko, izkribuzkoa edo mentala) energiako euskarri bat, izaera elektrokimiko, neuronal, anatomofisiologiko, material edo hauetako guztien konbinazioren bat. 
· Egitura: hizkuntzak izaera egituratua dauka, honen barne, egitura fonologiko, morfologiko, sintaktiko, semantiko, erretoriko eta pragmatikoa  daud.
· Funtzioa: hizkuntzak funztio bati erantzuten dio beti, eta egoera jakin batean: funtzio informatiboa, komunikatiboa, adierazkorra, pragmatikoa, performatiboa, emozionala estetikoa edo hauen konbinazio ia mugagabe batean ematen da. 
· Esanahi: esanahiez betea dago hizkuntza. Helbururik berebizizkoena esanahien adierazpena da. Esanahi, adierazpen eta baldintza ororen euskarri gisa da.
· Balioa: hizkuntzak balioa adierazten du beti. Hitzak ez dira neutroak komunikazioa neutroa ez den modu berdinean, balio erantsi bat du beti, pertsonei, gauzei, egoerei eta gertakariei balio emozional eta erreflexiboa atxikitzen die. Baliabide linguistiko eta adierazkorrak ere garrantzia dute, hala nola, keinuak, imintziok (gestos), isiluneak, tonuak, tonalitateak eta erritmoak. 

Giza hizkuntza, artikulazio bikoitzeko adierazpen sistema: artikulazio  fonetikoa eta morfosintaktikoa. Artikulazio bikoitekko sistema bikoitzari esker, hitzak, esaldiak eta hizketa-sekuentzia eta ekoizpen guztiak, keinuz, imintzioz, eta emoziozko tonu ezberdinez baliatzen ditugu.  Hirugarren artikulazio sistema: keinu, gorputz mugimendu, begitarte eta emozio mota guztiek osatzen duten sistema ez-hitzezkoa. 

Hizkuntza errealitate erraldoia da gizakiarentzat eta  ezinbestekoa da gizakiarentzat ezin dugu ekidin nahasmendu psikologiko edo psikosomatikoak jasan edo jasateko arriskua hartu gabe. Hitzezko izakiak gara. 
a. Hizkuntzarik gabe ez dago ezagutzarik, ez errealitatearen zinezko irudikatzerik. Sine qua (indispensable). 
b. Hizkuntzak komunikazio du sorburu eta helburu
c. Hizkuntzak, komunikazioa helburu duela, gure izaera bio-psiko-sozial eta kulturala baldintzatzen du, osasun eta eritasun iturri izan daiteke. Komunikazioa norbaitekiko jokabide bat da ondorioz, ez da neutroa. 
d. Hitzen bitarteko komunikazioa ez da inoiz neutroa. 
e. Hizketa (komunikazioa) erreala ez da etikoki neutroa. 
f. Komunikazioa, hizkuntzak bezala, prozesu kontziente eta inkontziente ezberdinak suposatzen ditu. 
g. Hizkuntza pertsonen arteko edo pertsona bakoitzaren harremanaren euskarri iturri, baldintza eta ispilu da. 
h. Alderdi pragmatikoa (hizkuntza eta komunikazioan) → pertsonen arteko interakzioetan testuinguruaren arabera hizkuntza erabiltzeko arauen sistemaz diharduen diziplina.


3)  Komunikazioaren printzipio pragmatiko nagusiak:

Komunikazioa, polisemiko, poliedriko eta polifonikoa da eta funtzio anitz ditu. Honek garrantzia du, ulerme akatsak eta kontraesanak ekiditeko. 

Hizkuntzaren funtzio nagusiak komunikazioarentzat balio dutenak, guzti hauek funtzio pragmatikoak biltzen ditu. 
· Deskriptiboa 
· Informatiboa
· Adierazkorra 
· Helegitekoa
· Bokatiboa
· Komunikatiboa (hizkuntza)/erlazionala (komunikazioa) 
· Kognitiboa 
· Mnemikoa
· Erreflexiboa
· Pragmatikoa 
· Performatiboa 
· Praxikoa 

Giza komunikazioaren teoriaren bost printzipioak: 

1. Jokabide oro, funtsean, komunikazioa da eta, beraz, ezinezkoa da ez komunikatzea.
Komunikazioa 
· Ezin da ekidin, norbaitekin hitz egiteari ekiditen diogunean ere komunikatzen ari gara: haserrea, harrokeria eta abar. 
· Ez da derrigorrez  nahitakoa, kontzientea eta eraginkorra. 
2. Giza komunikazio orotan eduki bat adierazteaz batera harreman bat ere adierazten da ezinbestea. 

Komunikazioa ez da mezu bat helaraztea bakarrik, harreman eta portaeren islada da ere bai. Metakognizioa, edukiak islatzen duen erlazioaz eta testuinguruaz hitz egiten du, hau da, mezuari buruz eta honek suposatzen duen harremanari buruz komunikatzen du. Ezinekoa da ez metakomunikatzea.

3. Giza komunikazio sekuentzia orotan mintzakideek puntuatu egiten dituzten sekuentziak (347.or)

4. Giza komunikazioa bi modutan egiten da beti: analogikoki eta digitalki
a. Komunikazio analogikoa: gauzak eta gertaerak irudi bitartez azaldu; keinuak, posturak, gorputz mugimenduak, inflexioak (tonua eta tonalitatea, erritmo, hitzen sekuentzia..).
b. Komunikazio digitala: objektuen eta haien arteko harremanak hitzen bidez azaltzea da. Potentzia eta eraginkortasun handia. Gizaadimenaren garaena ezin daiteke ulertu hizkuntzaren sorrera eta garapena gabe. Komunikazio digitalak mezuaren edukia adierazten du. 
c. Komunikazio analogikoa eta digitala ez dira loturik gabeak, elkarrekiko menpekoak dira. Gizakia da izaki bakarra komunikazio analogiko eta digitala erabiltzen dituena. 
d. Bi komunikazio modu horiek aldi berean eta etengabe erabiltzen ditugu. Komunikazio arazo larria suposa dezake, analogikoki zerbait adierazi eta digitalki guztiz kontrakoa adieraztea gerta daitekeelako.

5. Giza komunikazio interakzio guztiak simetrikoak edo asimetrikoak dira 
Interakzio simetrikoak → berdintasunean oinarritzen direnak 
Interakzio asimetrikoak → desberdintasunean oinarritzen direnak

Berdintasun eta ezberdintasunaren irizpidea gizarte rola da. Bi lagunen arteko komunikazio simetrikoa da. Guraso baten harremana bere seme-alabekiko erlazio asimetrikoa da. Honek ez du giza duintasunarekin zer ikusirik, rol ezberdintasun edo ezberdintasunarekin baizik. Beraz komunikazio simetrikoa eta asimetrikoaren irizpide dugu testuingurua. Komunikazioa argia izan dadin zein komunikazio motaren inguruan ari garen jakin behar dugu nahasteak gerta daitezkeelako, bata era siemtrikoan komunikatzen bada eta bestea era asimetrikoan egiten badu (hemen eman daitezke gaizki ulertuak eta haserreak. 

2.2. Komunikazio funtzionalaren prozesua:

Komunikazio funtzionala edo ez funtzionala izan daiteke. 

2.2.1. Komunikazio funtzionala:
Helburu pragmatikoa (praxikoa eta testuinuguruari egokitua)betetzen du. Mezu trukaketa argitasunez, kongruentziaz eta koherentziaz

Komunikazio ez-funtzionala, komunikazioak bere helburua lortzen ez duenean ematen da, aurretik aipatutako argitasuna, kongruentzia eta koherentzian akatsak gertatzen direnean. 

Komunikazio funtzionala emateko, honen, osagaiak eta prozesuak ezagutu behar dira. 

A) Komunikazio funtzionalaren osagaiak: 

“Ideia baten handitasuna ez da inportantea, ez du balio besteei adierazi eta ulertarazi arte”: hausnarketa batek ez du benetako balio pragmatiko soziala besteei jakinarazi eta ulertarazi arte. 

Komunikazioaren prozesu sistemikoaren osagaiak 

Osagai nagusiak: 
a. Hizkuntza, lengoai edo zeinu-sistema komun bat 
b. Nork → mezua adierazi nahi  duen igorlea. Komunikazioan borondatea funtsezko osagai bat da. 
c. Zer → helarazi nahi den mezua.
d. Zeinuak → mezua adierazteko kodea, kodifikazioa.
e. Bidea → mezua adierazteko kanala.
f. Zeinuak → jasotzaileak mezua ulertzeko kodea eta deskodetzea.
g. Nori→ jasotzailea (norbanakoa edo kolektiboa).
h. Noiz → mezua jakinarazten den une zehatza.
i. Non → mezua helarazten den lekua, materiala zein sinbolikoa.
j. Nola → mezua komunikatzeko modua, tonua eta jarrera. 
k. Testuingurua → komunikazio egoera eta ingurunea.

Testuinguruak garrantzi handia du  komunikazioan eta ondorioz, psikoterapian ere. Konduktismo garaian testuinguruaren garrantzia baztertu zen, aurrerago psikoterapia sistemikoarekin, hezkuntza psikosozialarekin, gizarte psikologiarekin eta psikiatria komunitarioarekin garrantzia eskuratu zuen berriz ere (4 faktore kontuan hartu)
1) Igorleak mezua adierazteko aukeratzen duen denbora eta espazioa.
2) Testuinguru erlazionala eta emozioanal, igorlearen hartzailearen eta haien harremanaren egoera eta adimen emozioanala, mezua adierazteko eta ulertzeko moduan inportantzia erabakigarria du. 
3) Gizarte testuingururen garrantzia, rolek, esteriotipoek, harremanek eta gizarte baldintza sozialen garrantzia. 
4) Kultura eta ideologia testuingurua, igorlea eta hartzailearen, kodeak, sinesmenak, mundu-ikuskera eta arauak. 

(392.or) → testuinguru emozional erlazionalaren esanahi zehatz bat ematen du, nahi badezue irakurri.


Komunikazioaren prozesu zirkular sistemikoa [image: ]












· Iturria: mezuaren igorlea
· Mezua: eduki semantikoa, mezuaren zeinu-sistema kodea. 
· Kodifikazio: helarazi nahi den mezua, kode komun batean adierazteko prozesua eta emaitza. 
· Kanala: mezua helazteko bide zehatza (ahoz, izkribuz, zeinuz…)
· Deskodifikazioa: kodifikatutako mezua jasotzaileak deskodifikatu behar du, mezuaren kodea identifikatu eta ulertu. 
· Berrelikaduraren zirkuitua: bereziki norbaitekin komunikazio sekuentzia bati hasiera ematen diogunean, mezuaren jasotzaileak erantzun egiten du eta erantzun horrek komunikazioa berriro aktibatzen eta ondorioz berrelikadura ematen da. 

2.2.2. Ez-hitzezko komunikazioa (EHK):

A) Definizioa eta esanahia: 
Aurpegiko imintzioak eta gorputzeko mugimenduak, begi eta esku keinuak, ahots tonuak eta tonalitateak, mintzakidearekiko distantziak eta abarri egiten dio erreferentzia ez- hitzezko komunikazioak. Gizakien adimenari esker sortu eta garatzen joan da komunikazio mota hau. 
Definizioa: ez-hitzezko komunikazioa da ohartuki edo ohartu gabe ez hitzik eta ez berariazko helburu artistikorik ez duten era guztietako ahots tonu, tonalitate, keinu, imintzio, aurpegiera, begirada, gorputz jarrera, mugimendu, erritmo, distantzia edo beste edozein elementu adierazkorrek osatzen duten komunikazio sistema. 

Hobeto ulertu edo definizio zehatzagoak nahi badituzua → (354.or)

B) Ezaugarri nagusiak 
a. Komunikazioa uko ezin dakiokeen egitate bat denez gero, ez-hitzezko komunikazioa nonahi eta beti dago presente. 
b. Giza eboluzioan eta norbanakoaren garapenean hitzeko-komunikazioa baino zaharragoa da. 
c. Funtzio anitzekoa eta askotarikoa.
d. Mintzakideen jarrerak eta emozioak islatzen ditu bereziki. 
e. Hitzezko eta ez-hitzezko komunikazioak osotasun (sistema) banaezina eratzen dute.
f. Komunikazio digitala ezinbestekoa da. EHK kongruentea bada, komunikazio digitala aberatsgarria izango da eta inkongruentea bada komunikazio helburua apurtuko du. 
g. EHK eta HKren artean kongruentzia egotea ezinbestekoa izango da. 

C) Baliabideak: 

Kinesia: gorputz mugimendu eta keinu esanguratsuak adieraztea. Unibertsalak eta kultur bakoitzari dagozkionak. Normalean inkontzienteak diren mugimenduak.
Proxemia: gizakion distantzia eta espazioa. Normalean inkontzienteki egiten dugu. 
Paralinguistika: ahotsaren doinua, tonua, intonazioa, tonalitatea, hasperenak, isilune laburrak eta luzeak, etenak etab. 


2.2.3. Komunikazio ez funtzionala: ezaugarriak eta faktoreak

Komunikazio oztopa dezaketen faktore asko daude.  Otopoek komunikazioaren eragina eten eta moztu dezakete. 
· Kanala: zarata, igortzen den mezua ez da behar den gardentasunez hartzailearengana iritsiko, ondorioz erantzun desegokiak erakar ditzake, komunikazioa distortsionatuz. 
· Igoerlea eta hartzailea: mezu bat bidaltzean, erabilitako kodearen ezagutza eta kodetze/deskodetze egokia ez denean. Kontuan izan beharreko ezaugarriak aurrekoa gerta ez dadin. 
· Mintzakideen gaitasuna 
· Asertibotasuna 
· Arreta proaktiboa 
· Adore egoera
· Motibazioa
· Jarrera
· Egoera pertsonala
· Mintzakideen arteko harremana 
· Testuingurua 

· Mezua: hartzailearen deskodeketa eta ulermen formala ahalbideratzean arazoak ematen direnean, gaizki ulertuak eta gaizki hartuak eman daitezke. Beste baldintza batzuk bete behar ditu, formaltasunaz gain: 
· Egokitasun ez hitzezkoari dagokiona, tonu, tonalitate, erritmo eta neurri egokiak, gutxieneko enpatia eta gertutasun adierazpena, norberaren eta bestearen irudia, jarrera, aurreiritziak, esteriotipoak etab. Hauetako batean huts egiteak mezua ondo ez transmititzea eragin dezake. 
· Testuingurua (lau faktore kontuan izan behar direla gogoratu): testuingurua ezagutu eta oso aintzat hartu ezean komunikazioak ez du biderik. Beraz aurreko atalean azaldu bezala hurrengo faktoreak bete behar ditu bestela komunikazioa ez-funtzionala izango litzateke.
· Leku eta denbora aproposak 
· Mintzakidearen egoera pertsonala eta emozionalaren ezagutza
· Gizarteko rol, balio, arau etab 
· Gizarteko kultura eta ideologia ondo ezagutu 





2.3. Komunikazio eredu edo estiloak:

Komunikatzen garen estiloak informazioa trukatzeko era eta beste pertsonekiko interakzio modua salatzen ditu. Alde batetik komunikazio estilo klasikoak ditugu (estilo pasibo, erasokorra, pasibo-erasokorra eta asertiboa). Bestetik Satir-en komunikazio ereduak: baretzailea, akusatzailea, kalkulatzailea, distraitzailea eta orekatzailea. Lehenengo lauak disfuntzionalak eta bostgarrena eredugarria.

2.3.1. Komunikazio eredu klasikoak:

A) Estilo pasiboa
Pertsonak ez ditu bere pentsamenduak, iritziak edo emozioak adierazten edo inhibitu egiten ditu. Elkarrizketa edo interakzioa murrizten ahalegintzen da, galdera oso gutxi eta erantzun motzak emanez, beste mintzakideei beti lehentasuna emanez.

Estilo pasiboa erabiltzen duten pertsonek maizenik autokontzeptu edo autoestima eskasa izaten dute, beraz beldur dira lotsagarri edo ez-gustagarri geratzea besteen aurrean

Estilo pasiboaren ezaugarriak hauek dirateke:
· Ahots apala (maiz dardarka), tonu baxu eta monotonoa
· Aurpegiera herabea, tarteka irribarre txiki ezeroso batzuekin
· Begirada iheskorra 
· Segurtasun eza erakusten duten keinuak eta imintzioak
· Gorputz jarrera tentsoa eta uzkurtua 
· Jarrera apala
· Distantzia zabala eta kontaktu fisikorik eza
· Keinu gutxi
· Mugimendu urduriak eta ugariak, eskuekin eta hankekin
· Etorri eskasa eta urduria
· Argitasun gutxi
· Gutxi hitz egiten du
· Isilune luzeak eta ugariak

B) Estilo erasokorra
Diskurtsoa oso kritikoa da, erantzukiz, akusazioz eta inoiz larderiaz betea. Estilo erasokorreko pertsonek ez dute ahaleginik egiten beren mintzakideen ikuspuntua ezagutzeko eta ulertzeko. Komunikatzen direnean beren iritzia adierazi eta entzunarazi besterik ez dute nahi, eta berau inposatzen ahalegintzen dira.

Estilo erasokorraren ezaugarriak hauek dirateke:
· Ahots tonua altua
· Aurpegiera serioa, bekozkoa
· Begirada finkoa, irribarre bakanak
· Muskuluen tentsioa
· Gorputz jarrera larderiatzailea
· Distantziak gorde gabe
· Imintzio ugari eta mehatxuzkoak
· Diskurtso azkarra eta neurriz kanpokoa
· Mezu nahasiak
· Etenik eta isilunerik eza

C) Estilo pasibo-erasokorra
Estilo pasiboaren eta erasokorraren ezaugarri batzuk erakusten dituzte interakzio testuinguru berean. Bere asmo ezkutua erasokorra nagusiki izan arren, itxurazko jokaera inhibitua eta kalkulatua dutela esan daiteke.

Estilo pasibo-erasokorraren ezaugarriak hauek dirateke:
· Ahots tonua baxu samarra baina ez kokildua
· Aurpegiera narea, autokontrol handikoa
· Begirada arretatsu, irribarre sotilak tarteka
· Ageriko tentsiorik eza
· Gorputz jarrera itxuraz lasaia baina alerta
· Distantziak gorde
· Imintzio gutxi
· Diskurtso lasaia antzean baina oso kalkulatua
· Mezu neurtuak baina maiz ezten sotil abila daramatenak
· Isilune luzeak tarteka

D) Estilo asertiboa
Gai dira pentsatzen eta sentitzen dutena garbi adierazten baina aurrean duten mintzakidearen ikusmoldea eta estuingurua aintzat hartzen. Hau da, beren iritziak argiro azaltzen dituzte, ezkutatu edo edulkoratu gabe, baina tonu eta era egokian.

Estilo asertiboaren ezaugarriak hauek dira:
· Ahots tonu egokia, interakzioari egokitua
· Intonazio atsegina
· Aurpegiera atsegina
· Begirada zuzena eta samurra
· Irribarrea maiz, testuinguruaren arabera
· Gorputz jarrera lasaia
· Distantzia egokia, kontaktu fisikorako prest
· Keinu eta imintzio argiak baina ez bat-batekoak
· Eskuak libre eta lasai
· Etorri egokia
· Abiadura egokia, maizenik pausatu samarra.
· Mezuak argi eta oso ulerkorrak
· Hitz egiteko denbora mintzakidearenaren neurrikoa
· Etenaldi eta isilune egokiak

2.3.2. Virginia Satir-en komunikazio ereduak:

Pertsonek lau modutan konpontzen  dituzte estresaren edo tentsioaren efektuak: baretzen, akusatzen, kalkulatzen eta distraitzen. Bere ahulezia azalerazi nahi ez duen pertsona lau era hauetako batez ahaleginduko da ezkutatzen:
1) Baretzen: beste pertsona haserre ez dadin.
2) Akusatzen: beste pertsonak akusatzailea indartsu kontsidera dezan (horrela jendeak usteko du langileak edo lankideak alde egiten badu, bere erruagatik izan dela eta ez akusatzen duenaren kulpagatik)
3) Kalkulatzen: mehatxuari aurre eginez kaltegabea balitz bezala, autoestima pertsonal baxua hitz handien eta kontzeptu intelektualen atzetik ezkutatuz. 
4) Distraitzen: mehatxuari ez ikusia eginez, existitzen ez balitz bezala (horrela

Honenbestez, honela ezaugarritu daitezke komunikazio lau estilo hauek:

A) Baretzailea
Besteentzat atsegina izaten saiatzen da. Barkamenak eskatzen ditu etengabe eta ez du inoiz bere desadostasuna adierazten. Besteek baztertuko dutenaren beldur bizi dela dirudi, bere autoestimua oso baxua izaki. Mobbing-a jasateko arriskua dauka. Baretzailearen estiloa eredu klasikoaren prototipo pasibo izenekoarekin pareka daiteke

B) Akusatzailea
Besteen akatsak bilatzen eta aldarrikatzen dituena, diktadore baten pare funtzionatzen duena, nagusigo jarrera adierazten duen nagusia. Akusatzailearen helburua da, mintzakide duena baino indartsuago eta baliotsuago dela pentsarazi eta sentiaraztea. Mobbing abusu jokaera komunikazio -eta nortasun-estilo honetan oinarritzen da. Eredu klasikoaren prototipo erasokorra deritzanarekin pareka daiteke.

C) Kalkulatzailea:
Itxuraz pertsona oso zuzen eta zentzuduna dirudi, baina era berean sentimendurik ez du adierazten, hotza baita. Bere burua kontrolatzen duelako itxura du, defentsa mekanismo bezala, bere autoestimu baxua ezkutatu nahian. Ahotsaren tonua lehorra eta monotonoa darabil. Bere hitzak abstraktuak dira, arazoak arrazionalizazio hutsen bidez azalduz.

D) Distraitzailea:
Arazoekiko arreta galarazten saiatzen da. Arazoak ekiditen ahalegintzen da nabarmenkiro. Bere hitzak gaiez eta lekuz kanpo edo zentzugabeak izaten dira, defentsa mekanismo bezala. Eredu klasikoaren prototipo inhibitzaile zenekoarekin pareka daiteke. 

Argi dago komunikazio lau estilo hauek disfuntzionalak direla ("murriztaileak”), komunikazioa mugatzen eta murrizten baitute. Komunikazio eredu funtzionala zertan datzan argitzen digu ere, estilo orekatzaile edo jariakor izendatzen duela.

E) Orekatzailea:
Mezuen alderdi eta azpegi guztiak norabide berean joaten dira, hitzen edukiak (denotatiboa zein konnotatiboa) bat egiten du aurpegierarekin, gorputz mugimenduekin eta ahotsaren tonuarekin.

Komunikazio orekatzailearen ezaugarriak estilo asertiboarenak baino harago doaz:
· Hitzezko komunikazioa eta ez-hitzezkoa kongruenteak dira beren artean
· Hitzezko komunikazioaren denotazioa eta konnotazioa kongruenteak dira testuinguruarekin. 
· Hitzak (lexikoa eta semantika) argiak, zehatzak eta ongi eratuak dira, erraz ulertzekoak. 
· Hitzak, tonua, begirada eta beste keinuak mintzakidearen eta hizpidearen araberakoak dira.
· Komunikazioaren alderdi emozionala ez da ezkutatzen ezta mozorrotzen ere 
· Komunikazio jarduna integrala da, osoa eta ez partziala, gorputzak, pentsamenduak, sentimenduak eta diskurtsoak bat egiten dute, egon daitezkeen zailtasunak ezkutatu gabe.
Laburbilduz, zinezkotasuna (benetakotasuna), zintzotasuna, sentikortasuna eta konfiantza sentiarazten ditu.

Komunikazio estilorik egokiena orekatzailea da, eta orain laburki aipatuko dira komunikazio-estilo orekatzailea gorpuzten eta sendotzen dutenak:

· Jarrera proaktiboa
Mintzakideak aurrea hartu behar du, ez du itxaron behar bere kidea komunikatzen hasteko. Ezinbestekoa da mintzakidearekiko gutxieneko enpatia izatea eta erakustea, itxurakeria baztertuz. Arazoek eta zailtasunek jada zerbait komunikatzen digute. Ikuspegi terapeutikotik, honek esan nahi du psikoterapeutari dagokiola ekimena hartzea eta komunikazio terapeutikoari hasiera ematea.

Komunikazioari hasiera eman ondoren, terapeutak pazienteari jakinaraz dakioke berak duela orain hitza eta arretaz entzungo diola.

· Ahozko komunikazioaren trebetasunak
Entzute aktiboa: ez du balio bakarrik informazioa erregistratzea. beharrezko ere da pazientearen ikus- eta senti-puntutik ulertzen ahalegintzea.
· Intentsitatea: jasotzen ari dena ulertzeko kontzentrazioa jarriz, gure arreta osoa inplikatuz.
· Enpatia: terapeuta pazientearen buruan jartzen ahalegindu eta bezeroak adierazten duena eta era ezberdinez komunikatzen ari dena ulertzen saiatu.
· Onarpena: mezua modu objektiboan entzun edukia epaitu gabe, eta mezua bukatu arte entzun.
· Ardura osoa onartu: Saiatu mezuaren esanahi osoa jasotzen.

· Trebetasunak 
Begiei begira
Buruarekin baiezkoa eman eta aurpegiarekin adierazi
Distrakzioak ekidin
Galderak egin
Parafraseatu (igorlearen diskurtsoa argitzeko joera)
Ez moztu
Hitz egin mezu motzak eta argiak erabiliz 
Trantsizio edo tarte laburrak egin

· Komunikazio adierazpen ez-hitzezkoak
Gorputzaren kontaktua
Hurbiltasun fisikoa
Keinuak
Buruaren mugimenduak
Aurpegien espresioa
Begien mugimenduak
Itxura fisikoa
Ahozko aspektuak ez direnak

· Feed-back-a (berrelikadura) 
Pazienteak saioan zehar ematen duen informazioa a azaltzen dituen episodioak eta sentimenduak, une egokian, laburbildu zentzu berri edo zabalgo bat emanez eta arazoaren funtsa formulatuz.

· Komunikazioa berrelikatzeko trebetasunak
Informazio zehatza eman.
Feed-back modu inpertsonalean eman, batez ere negatiboa denean 
Bezeroaren helburuekin harremana duen feed-back eman,
Momentu egokian esan, ez debora asko pasa denean
Jasotzaileak ulertu duenaren ziurtasuna izan.
Ekintzen berrelikadura negatiboa eman jasotzaileak kontrolatu ditzakeenean eta ekintza zuzentzeko modua adieraziz.


3. EREDU ESTRUKTURAL SISTEMIKOA

3.1. Familiaren eta familiartekoen faktore estrukturalak (Salvador Minuchin):

Gizaki oro egitura guztiz eraginkorra duen sistema sozial batean sortzen da eta beroni esker bere burua garatu ahal izango du bizitzan zehar. Komunikazioa bera ere ezin gara daiteke gure bizi-sistemak egiturarik ez baldin badu. Hau da, edozein familia eta familiako edozein gizabanako gizarte-egitura jakin batean sortzen da eta garatzen, eta familia bera ere barne-egitura dinamiko batek bizi eta bizirazten du ezinbestean. 

Familia-egitura dinamikoaren adierazle nagusiak:
· hierarkia
· mugak
· rolak
· funtzioak
· aliantzak
· arauak
· aginduak
· preskripziozko ondareak
· etab.

Elementu dinamiko hauen funtzionaltasunak edo disfuntzionaltasunak familiaren eta failiako indibiduoen osasun psikologikoa (kognitibo emozionala eta erlazionala) edo disfuntzio psikologiko esanguratsuak erakarriko dituzte.

Minuchin familiaren egituran oinarritutako eredu terapeutiko eraginkor bat sortu zuen: “familia-terapia estrukturala”.
· Egitura ezaugarri nagusiak familia azpisistemen arteko mugak (partehartze arauak inplikatu) eta hierarkiak (botere arauak inplikatu) dira, bizitza-zikloan zehar aldatuz eta eraldatuz joaten direnak. 
· Hipotesi nagusia: familia-azpisistemen arteko mugen eta hierarkiaren inguruko arauen eraldaketk berebiziko eragina du familiaren baitako transakzioetan, sintoma disfuntzionala erakusten eta mantentzen duten elkarrekintza patroietan desoreka bat sorraraziz.
Honek guztiak eramaten du familia oinarri funtzionalago batzuen arabera berregituratzera.

Minuchin-emtzat familia etengabe oreka (homeostasia) bilatzen duen sistema da, kanpo eta barne bizi-baldintza ea errealitate psikosozial ezberdinen aldaketei aurre egiteko asmoz. Bilaketa hau modu desegoki eta disfuntzional batean egiten da askotan, aldaketok sufrimendu handia eragiten dute, jokabide disfuntzionalak elikatzen dituzten mekanismoak indarrean mantendu ohi dituztelako.

Minuchi-ren helburu nagusia:
· Identifikaturiko pazientea (ageriko sintoma duena, familiaren ustez bederen) estigmatizatu gabe, familiari berregituraketa funtzional bat eragitea, azpisistemen arteko ezinbesteko hierarkiak eta mugak egokiro jarriz, rolak eta funtzioak birdefinituz eta aliantza eta triangelu patogenoak deseginez.

Terapia psikoanalista eta konduktista klasikoek huts egiten zuten paziente larriekin (bereziki eskizofrenikoekin). Terapia indibidualak ziren eta pazientearen barne-psikismoan edota ageriko sintoman jartzen zuten foku nagusia.

Gertakari harrigarri batzuez ohartzen hasi ziren zeinbait kliniko:
a) maiz familiak berak atera egiten zuen bere senitartekoa tratamendutik hura hobera egiten hasten zenean
b) sarritan ere familiako beste kide bat sintomaren bat izaten hasten zenean, orduan eta ez lehenago, pazientea hasten zen hobera egiten.

Gizarte-zientzia berriak (antropologia, soziologia, komunikazioa, ekologia…) giza banakoarengan azentu nagusia jarri beharrean giza sistemen garrantzia eta banakoen inguruaren eragin erabakigarria azpimarratzen uzten. 

3.2. Terapia estrukturalaren oinarriak:
Terapia existentziala (Carl Whitaker) → Terapia estrukturala (Minuchin) → Terapia estrategikoa (Haley eta Madanes)

* Minuchin-ek sortutako terapia estrukturala Carl Whitaker-en terapia existentzialaren eta Jay Haley eta Cloe Madanes-en terapia estrategikoaren artean kokatzen da.

Terapia existentziala: familiako partaide guztiek garrantzi bera dute, banaka aldarazi behar dira familia-sistema aldatu ahal izateko. Senitarteko bakoitzari ikusarazi eta sentiarazten zaio zeinen absurdua den familiaren mundu-ikuskera partikularra ontzat ematea. 

Terapia estrategikoa: familia sistema konplexu bat da, hierarkia bat duten azpisistema jakinetan banatuta dagoena. Sintoma daraman pazienteak familia babesten du, bere sintomari esker irauten duelako familiari atxikita. Aldi berean, familiak sintoma mantentzen du eta senitartekoek hierarkia inkongruenteak dituzte (Minuchin, 1977).
Sintomak funtzio babesle bat du: sintoma daraman senitartekoak bere burua sakrifikatzen du familiaren homeostasia defendatzearren. erapia estrukturalarentzat, ordea, sintoma ulertu behar da tentsiopean dagoen manismo baten erreakzio gisa. 

Terapia estrukturala: familia organismo bizi ("holon") bat da, hau da, sarritan gaizki funtzionatzen duen sistema konplexu bat. 


Terapeutaren zeregina da familiak bere oaz ematen duen definizioa eta erantzuna auzitan jartzea, familiak bere arazoaz en kontzepzioa aldaraziz eta senitartekoak bultzatuz erantzun afektibo, kognitibo eta bidezko ezberdinak (funtzionalagoak) eman ditzaten. Ezinbestekoa da familiaren sistemaren egitura gertutik aztertzea.

Horretarako familiari estuki lotuko zaio, sistema osoarekin aliantza (joining) eginez, hots, aliantza terapeutikoa landuz. Familiaren hierarkiak errespetatuz eta konnotazio positiboak eginez.

Terapeutaren funtsezko zeregina familiaren homeostasi ("oreka") disfuntzionala eta familiaren antolakuntza bera auzitan jartzea da, krisi bat sorraraziz familia-sistemaren baitan eta, hartara, berau bultzatuz funtzionamendu eta antolakuntza hobeagoa lor dezan.

Terapia estrukturalak hiru estrategia nagusi ditu behin terapeutak familiarekin aliantza egin ondoren:

A) Familia birkokatu, sintomaren morrontza auzitan jarriz. 
B) Familia berregituratu, familiaren egitura disfuntzionala zalantzan ipiniz. 
C) Familia errealitatera zabaldu, familiaren errealitate estu distortsionatua eztabaidan jarriz. 

A) Birkokapena: sintoma auzitan

Errealitatearekiko bi kokapen: familiarena eta terapeutarena. 
Familiaren kokapenak balio du familiaren nolabaiteko oreka eta iraupena mantentzeko. Terapeutak familiari proposatuko dion kokapenak balio izango du familiak bere errealitate disfuntzionala era emankorrago eta abilago batez maneiatzeko. 

Terapeutaren lehen helburua familia beronen errealitatean behar bezala kokaraztea da, ikusaraziz identifikatzen duten senitartekoaren sintomak familia osoaren funtzionamendu desegoki bat salatzen duela. 

Hiru teknika erabili:
a) Eszenifikazioa: 
Familiari eskatzen dio bere aurrean "dantza" egitea, beraien arteko ohiko portaerak eta jokamoldeak ("elkarrekintzak") erakustea. Terapeutaren zeregina da kustea familiak eta senitarteko bakoitzak nola estutu eta mehartu duten bere fokua sintomaren gainean eta, hartara, sintoma daraman senitartekoarengan, eta beronek bere buruan. 
Elkarrekintzok familiaren egitura agerian uzten dituztelako eta, era horretan, elkarrekintzen ereduak bideratzen dituzten arauak (arau ezkutu, aitortu gabe edota inkontzienteak maizenik) detektatuko ditu.

b) Fokuratze-lana: 
Terapeutak elkarrekintza jakin batzuk aukeratzen ditu bere begiradaren fokuan familiak bere burua hobeki "ikus" ahal dezan. Angelu ezberdinetatik eta argilun diferentez pausatuko du bere begirada azpimarratu nahi dituen puntuetan, familia jabe dadin bere elkarrekintza disfuntzionalez. Fokuratze lan hori familiaren aldaketa bultzatzeko egiten da.

c) Intentsitatea lortu: 
Terapeutak lortu behar du familiak mezu terapeutikoa “entzutea". Mezua entzunarazteko indartze teknika ezberdinak daude: mezu bera hainbat aldiz errepikatuz, elkarrekintza isomorfikoak behar adina errepikatuz, denbora edo/eta distantzia aldatuz, edota familiaren presioari amore ez emanez.


B) Berregituraketa: familiaren egitura zalantzan jarri

"gurean horrela egiten dira gauzak" dioen leloa auzitan jartzen duen prozesua da. Familiaren egitura zurrun edo disfuntzional hori agerian eta zalantzan jarrtzeko hiru teknika:

a) Mugak ezarri:
Muga zurrunak zein lausoak ez dira funtzionalak ez onuragarriak, muga argiak behar dira, baina baita agazkorrak (neurri eta baldintza jakinetan) ere. Gerta daiteke kide bat (edo gehiago) berari ez dagokion azpisistema batean "afiliatuta" egotea, gogoz edo gogoz kontra. 

Adibidez;
Seme edo alaba batek berari ez dagokion guraso(-orde) baten funtzioa bete edo, amona seme/alabaren eta beronen seme/alabaren ama bihurtuz.

Kideen edo azpisistemen berezko gaitasunak aktibatzeko eta haien arteko muga funtzionalak ezartzen laguntzeko bi teknika:
1. Haien arteko distantzia psikologikoaz ohartarazteko esku-hartze esplizitu eta inplizituk eginez (esertzeko edo/eta hitz egiteko duten ordena eta moduari buruz, nork noren ordez eta noiz hitz egiteko duten ohituraz mintzatuz edo muga fisiko sinboliko funtzionalak ezarriz, besteak beste) 
2. Esku-hartzearen iraupena kontrolatzea 

b) Desoreka eragin:
Familiak espero du terapeutak kide guztien ikuspuntua aintzat hartzea, halako moldez non gauzak zeuden bezala utziko baititu edota arrazoia nork duen epaituko baitu, Haatik, terapeutak besterik egingo du: hierarkikoki beherago dagoen kide edo azpisistema batekin elkar hartuko du berorri botere gehiago ematearren, edo kide nahiz azpisistema horrekin koalizio egingo du beste kide edo azpisistema baten aurka, familiaren baitako ohiko elkarrekintzak eta transakzioak desorekatuz eta noraezean jarriz. Mugimendu hauen bitartez kideak eta azpisistemak ezohiko moduan erantzun eta kokatu beharrean aurkitzen dira eta, hartara, ezohiko funtzio eta rol pertsonal eta pertsona arteko ezohikoak betetzera ausartzen dira, errealitate berriak sortaraziz.

Desorekatze hori lortzeko hiru teknika:
1. Familiako kide batekin edo batzuekin aliantza kalkulatua eginez
2. Txandakako aliantza eginez: orain kide bat(zu)ekin, eta gero beste bat(zu)ekin.
3. Kide bati edo batzuei nahita jaramonik ez eginez
4. Kide batzuen kontra koalizio kalkulatua eginez.

c) Osagarritasuna ezarri:
Pertsona bakoitzaren berezkotasun propio eta identitate ukaezina ez dira, inola ere, pertsonen arteko elkartasun eta elkarmenpekotasunaren aurkakoak. Familiek egitate hori maizegi ahazten dute. Kideen askatasuna interdependentea da eta, halaber, kideen arteko elkarmenpekotasun osasungarriak egiazko askatasunaren iturri izan behar du.

Ikuspegi honetatik abiaturik, terapeutaren lanak familiako kideen ohiko epistemologia auzitan jarri behar du hiru alderditan: 
1. Arazoa eztabaidan jarriz, hots, paziente indibidualizatu bat badagoela familiak duen eta biziro defendatzen duen uste sendo ziurra auzitan ipiniz. 
2. Kontrol lineala auzitan ipiniz, hau da, familiako kide batek familia (sistema) osoa kontrolatzen duela finkaturik dagoen ideia lineala zalantzan jarriko du, kide bakoitza besteentzako testuinguru (komkaleku eta bizi-bide) eta izan-bide dela erakutsiz.
3. Familiako kideek gertakarien sekuentzia egiten duten modua dudan jarriz, eta horretarako denbora-koadro zabalago bat proposatuko du familiako kideek beren jokaera osotasun baten zati bat bezala kontsidera ahal dezaten.


C) Errealitatea zabaldu: familiaren errealitatea ezbaian
Familiak eskema kognitibo multzo bat dauka: familiaren benetako egiturak eta familiaren ustetan dagoenak. Horretarako terapeutak beste errealitate posible bat eskainiko dio familiari, honek ordura arte izan duen mundu-ikuskera auzitan jarriz. Familiak egiazkotzat dituen gertakariez bakarrez baliatuko da terapeuta, baina horietarik abiaturik errealitatearen antolakuntza berri bat eraikiko du, familiaren berregituraketa funtzionalaren euskarri eta akuilu izango dena.

Hori guztia agerian jartzeko, honako hiru bide hauek baliatuko ditu:
a) Konstruktu kognitiboak: 
Helburu nagusia da familiari ulertaraztea beste autabide batzuk badaudela elkarrekintza egokiagoak izateko, mundu-ikuskera malguago eta funtzionalago bat badagoela, non sintomaren beharrik izango ez den.

Hori erdiesteko hiru teknika erabil daitezke:
1. Sinbolo unibertsalez baliatuz: Esku-hartzeak familiaren gainetik dagoen instituzio baten izenean: Jainkoa, gizartea, tradizioa, betidaniko ohiturak, indar handiko erritualak, gauzen logika, "mundu guztiak daki" leloa …
2. Familiaren egiak erabiliz: Familiaren justifikazioak eta mundu-ikuskera mugatua erabiltzen ditu funtzionamendu zabalago eta malguago bat proposatzeko: "guraso onak zaretenez gero semeari/alabari lekua utziko diozue handiago egiteko", "semea/alaba asko maite duzuenez gero, ez diozue bere hitza kenduko, errespetatu egingo duzue (edo alderantziz: errespetua exijituko diozue), zilbor-hestea hautsi egingo duzue.."
3. Aholku profesionala emanez: Terapeutak familiari onena ez den beste errealitate bat proposatzen dio bere jakituriaren edo profesionaltasunaren izenean: "Beste kasu batzuk ikusi ditut, non...", "kasu hau arretaz ikertzen baduzu zera ikusiko duzu...", "edozein profesionalek esango dizue ezen..."

b) Esku-hartze paradoxikoak:
Paradoxen erabilera hiru hastapen nagusitan oinarritzen da:
1. Familia sistema autorregulatzaile bat da; 
2. Sintoma autorregulazio mekanismo bat da; 
3. Aldaketarekiko erresistentzia mekanismo sistemikoa da, aurreko bi hastapenen ondorio dena. 

Adibiderik ohikoena: 
Gurasoek desbideratu ohi dute beren arteko gatazka seme/alaba baten sintoma (ber)aktibatuz. Seme/alabaren sintoma apaltzearren terapeutak azaleratzen ditu gurasoen arteko gatazka konpondu gabeak. Honek guztiak atsekabe handia eta aldaketarako erresistentzia nabarmena sortzen ditu. Paradoxen bidez erresistentzia horri aurre egiten dio terapeutak.

Seme-alaba sintomadunik duten familiek eskaera kontraesankorra egin ohi diote terapeutari: sintoma desagerrarazteko baina, otoi, familia-sistema aldatu gabe. Paradoxen erabilera terapeutikoa familiaren arazoaren birdefinitze bortitzetan oinarritzen da, sintoma desagerraraziz (edo nabarmen apalaraziz) eta ondorioz errealitatearen pertzepzio-aldaketa handia eraginez.

Esku-hartze paradoxikoak ez dira beti beharrezkoak ez komenigarriak. Paradoxen erabilera diferentzial (erabili bai do ez, noiz eta nola argiro mugatuz aldez aurretik) bat proposatzen dute (Silverstein, Papp, Minuchin eta Fischman), beste teknika batzuekin txandakatuz:
1. Preskripzio zuzenak, hots, hitzez hitz betetzeko direnak, familiak onartuko dituelakoan. 
2. Preskripzio paradoxikoak eta desafiatzaileak, familiak onartuko eta beteko ez dituelako esperoan.  
3. Preskripzio bikoitzak: familiako kide batek orpoz orpo jarraituko dituelakoan baina horren ondorioz beste kide batek edo batzuek erantzun paradoxiko bat emango du(t)en esperantzarekin.

c) Familiaren alderdi indartsuak azpimarratu beharra:
Alderdi indartsuok familiaren garapen eta sendakuntzaren muina eta iturburua dira. Benetako terapiaren helburua, familiaren alderdi positiboak atzeman eta indarberritzea da, kideen elementu indartsuak azpimarratu eta positiboki konnotatu:
· Batetik, identifikaturiko pazienteari ohartarazi behar zaio badituela gaitasun batzuk beste inork ez bezalakoak, eta haietaz baliatzera bultzatu behar zaio.
· Bestetik, familiako beste kideei ikusarazi behar zaie pazientearen sintomak ez duela berez eta bere bakarraz patologia bat adierazten, familiaren baitan sorturiko disfuntzioen ondorio iragankorra (hots, sendagarria) baizik, sendabidea aipatu disfuntzioen konpontzetik etorriko delarik.


3.3. Terapia estrukturalaren prozesua:
Terapeutak familia osoa deitzen du lehen saioetara (1-3 saioetara). Hasiera batean familia nuklearra ez ezik, aitona-amonak eta izeba-osabak ere deitzen ziren. Urteen poderioz eta eskarmentuaren eraginez, orain soilik familia nuklearra. Saio bat amaitu baino lehen, terapeuta gurasoekin bakarrik geratzen da, gurasoen azpisistemaren mugak eta beharrak seme-alaben (edota aitona-amonen) aurrean nabarmendu eta zaintzearren. 

Zailtasunak agertzen direnean koterapeuta baten laguntza gomendatzen da, ikuskatzaile gisa. Feedback eta preskripzio paradoxikoa familiari emateko.

Saioen maiztasunari dagokionez, hasiera batean hilean behin egiten ziren familia-sistema osoa biltzeko zailtasunak direla-eta. Gero bi astetan behin.

Lehenengo saioan terapeuta aliantza terapeutikoa eraikitzen saiatzen da, sistemaren ezaugarri disfuntzionalak detektatzen ditu eta sintomaren irakurketa zabal bat proposatzen dio familiari, pazientea estigmatizatu gabe eta inor erruduntzat jo barik. Terapia amaitutzat eman ohi da sei edo zortzi hilabeteren ondoren gehienetan. Orotara 10-15 saio egin ohi dira.

Saio bakoitzean landutako estrategiaren araberako zeregin (preskripzio) espezifikoak proposatu ohi zaizkie familiako kideei (hala nola ezohiko rol bat izatea aldi batez ezohiko jokabide bat izatea, elkarrizketa bat izatea guraso edo seme/alaba batekin gai esanguratsu baten inguruan, sintomari eustea aldi batez, gutun bat idaztea edo ipuin bat irakurtzea eta iruzkintzea.

3.4. Terapia sistemikoaren aplikazioak:
Aplikazio eremuak oso zabalak dira. 
Hasieran: nerabe delinkuenteekin lan, baita nerbio-anorexia edo eskizofrenia jasaten zuten pertsonekin ere. 

Gaur egun: Nahasmen hauez kanpo, toxikomaniak, alkoholismoa, gazte nahiz helduen elikadura nahasmenduak, nahaste depresiboak eta bipolarrak eta gazteen portaera disruptiboak eraginkorki tratatzen dira. 


3.5. Terapia sistemikoaren ekarpenak eta mugak:
5.1 Ekarpen nagusiak →
a. Ekarpenik argien eta eraginkorrenetakoa Komunikazioaren Teoria eta Sistemen Teoria Orokorra izan da. Beti terapeuta eraginkor baten mesedetan. 
b. Familia-egituraren sistematizazioa, familia azpisistemez osaturiko sistema bat bezala irudikatuz. Azpisistemen arteko mugak, hierarkiak eta berauen arauak (parte-hartzekoak zein boterezkoak) eta arazoak (muga Lausoak edota zurrunegiak, triangelukatzeak etab.) ordura arte ez bezala definitu eta operatibizatu egin zituen.
c. Paziente identifikatuaren (familiak pazientetzat identifikatutako kidearen) arazoetan testuinguru pertsonalak duen eraginaz ohartarazi zuen, arazo horiek ikuspuntu zabalago batetik ikusteko gaitasuna erakutsiz. Pazientearen sistema familiarraren egitura eta funtzionamenduaren garrantzia pimarratuz.
d. Ordu arteko terapia elitista samarrari ukitu demokratiko eta solidario bat ezarri zion, familia immigrante eta maila sozioekonomiko baxukoei laguntza terapeutikoa eskainiz. 
e. Terapia sistemikoen artean bere jardueraren eraginkortasuna metodologikoki egiaztatzeko ahalegin handienak egin dituena, froga enpiriko zorrotzenak gainditu dituena.
f. Alemaniako Osasun eta Higiene Publikoko Insitutu Federalak ikuskatu duen inoizko berrikuspenik handiena terapia sistemikoaren eraginkortasun terapeutikoak, aditu gorenez osaturiko lantalde batek aurrera eramana 

5.2 Erronkak →
Identifikatutako pazientearen sintoma(k) familia-sistemaren -eta beronen testuinguru sozio-ekonomikoaren argitan ezin da ukatu joera horrek praktikan gurasoak (ia) erruduntzat jotzea erakarri duela. Maiz irakurtzen eta entzuten da guraso batzuen portaera patogenoak (eskizofrenogenoak, anorexikogenoak...) direla. Joera honek, ahazten du gurasoek ikasi dutena egiten dutela,  beraiek ere familia-sistema baten seme edo alaba direla. Ez du esan nahi gurasoek erantzunkizunik ez dutenik bere seme-alaben sintom disfuntzionaletan, baina orokortze funsgabe estigmatzaileak egitetik begiratu behar da.

Paziente nerabeen erantzukizuna bazter uzten da maiz. Joera hau are kezkagarriago da nerabeak 16-18 urtetik gorakoak direnean. Erantzukizun gabetze horrek arrisku nabaria du, besteak beste: nerabe disruptiboen portaera sintomatikoa areagotzea.

Terapia estrukturalaren ebaluazioak ukaezinezko aurrerapenak egin dituen arren, hainbat gabezia erakusten ditu:
1. Familia-terapia mota asko daude, sistemikoa bat da horien artean, eta familia terapien balorazioa egitean maiz ez da zehazten zein motatako familia terapia den
2. Aldagai indibidualen azterketa zehatz(ago) baten falta, pertsona bakoitzaren ezaugarriak, gaitasunak, ahuleziak etab. 

